
Ekaineko azken ostiralarekin 
batera, euskal preso, iheslari 
eta deportatuen eskubideen 
alde mobilizatzeko eguna hel-
du da hilero moduan. 

Sare elkarteak deitutako 
mobilizazioa egingo da hila-
r e n  2 7 a n ,  a r r a t s a l d e k o 
20:00etatik aurrera, Mikel 
Laboa plazan. 

Sarek deituriko 
elkarretaratzea, 
ostiral honetan

1958an jaiotakoen 
bazkaria Artzabalgo 
jatetxean

Kalezarko jaiak tarteko, azken 
egunetan Usurbilen izan da 
garbigune mugikorra. Aste 
honetan baina, Kalezarren 
topatuko duzue. 
• Ekainak 26-uztailak 2: Ka-
lezarren.

Uztailak 3tik aurrera, Agina-
gara lekuz aldatuko dute eta 
ohiko ibilbideari segiko dio.

Garbigune 
mugikorra,             
Kalezarren

Ekainean 16:00-20:00 artean 
zabalduko dute KzGunea.
• Ekainak 24-30, 18:00-20:00 
“Mekanografia. Ikasi hutsetik”.
• Uztailak 3-8, 09:00-11:00 
"Zibersegurtasuna eta priba-
tutasuna sarean".
• Uztailak 9-22, 09:00-11:00 
"Ofimatika tresnak: LibreOf-
fice".

KzGunean eskainiko 
dituzten hurrengo 
ikastaroak

Urte luzez biltzeko izan duten 
ohitura berrituko dute aurten 
ere. 1958an jaiotako herrikideak 
elkartzeko eguna jarri dute; 
irailaren 13an bilduko dira 
bazkaritarako Artzabalgo jate-
txean. 

Antolatzaileek aditzera eman 
dutenez, izen-ematea haien 
kabuz bideratuko dute.

Aztarrika Gazte Asanbladak 
antolaturiko Aztarri Cup eki-
mena jokoan izan da azken 
asteotan frontoian. Ekainaren 
13ko argazkia duzue ondokoa, 
antolatzaileek aurrez ezaguta-
razia zuten egutegiaren arabe-
ra, azken jardunaldikoa hain 
zuzen. 

Hockeyan eta Artzikiroletan 
aritu dira asteotan. Bide batez, 
Aztarrika Gazte Asanbladak 
antolaturiko ekimen horri esker, 
ostiral gauak gogotik girotu 
dituzte beste udaberri batez, 
frontoiaren bueltan.

Aztarri-Cup 
txapelketak girotu 
ditu azken ostiralak

Hockeyan eta Artzikiroletan aritu dira asteotan.

Unai Gaztelumendiren komiki-tira, TOKIKOMeko hainbat hedabideren eskutik.

 LUIS ARANALDE

IRITZIA

Jo s e  M a n u e l  S i n d e 
hirurogeita zazpi urteko 
b i l b o t a r r a  e t a 

Arizmendiarrieta Kristau 
Fundazioaren buru da. Duela 
hilabete batzuk idatzi zuen 
artikulu bat asko gustatu 
zitzaidan. Goiburuak honela 
zioen: "Euskaldunak, ateoagoak, 
baina kristau baloreekin". Parte 
batean bederen, gogoeta 
horretan oinarritu naiz zutabetxo 
hau idazterakoan. "Praktika 
erlijiosoari" dagokionez, nabari 
da Euskal Herriak aldaketa 
sakona eman duela.

Iraganean, katolizismoak rol 
nagusi bat jokatzen zuen gure 
herriko bizitza sozial eta kul-
turalean; gaur egungo datuek 
sekularizazio prozesu indartsu 
bat islatzen dute. Baina joera 
hori gora behera, euskal gizar-
teak elkartasuna, berdintasu-
na eta elkarrekiko laguntza 
bezalako baloreengatik nabar-
mentzen jarraitzen du. Histo-
rikoki, printzipio horiek tradi-
zio kristauari lotuta egon dira.

Estatistikako Institutu Na-
zionalaren (INE) azken datuen 
arabera, Euskadi estatuan des-
berdintasun ekonomiko txi-
kiena duen autonomia erkide-
goa da. Berdintasunarekiko 
konpromisoa genero-desber-
dintasunaren eremuan ere 
islatzen da, 100etik 73,1eko 
puntuazioarekin, Espainiako 
eta Europako bataz bestekoa-
ren gainetik. Eta elkartasuna-
ri dagokionez, Euskadin aso-
ziazionismo eta kooperatibis-

mo maila handia dugu. Adibi-
de ikoniko bat: Jose Maria 
Arizmendiarrietak 1956an 
sortutako esperientzia koope-
ratiboa.

Atera dezakegun ondorioa 
hau da: Euskal Herria kasu 
paradigmatikoa bihurtu dela, 
hain zuzen ere, frogatu baitu 
herri bat aldendu daitekeela 
erlijio instituzional batetik el-
kartasun, justizia eta berdin-
tasun printzipioak eta baloreak 
galdu gabe. Fede katolikoak 
eragina galdu badu ere, berak 
aldarrikatzen dituen baloreak 
ondo errotuak daude Euskal 
Herriko kulturan.

Sekularizazio prozesu hau 
XVIII. eta XIX. mendeetako 
ilustrazio mugimenduarekin 
hasi zen batik bat. Moral auto-
nomoa eta erlijioarekiko inde-
pendientea hots egiten zuen 
eta pixkanaka etika laiko edo 
zibiko batek ordezkatu zuen. 
Bere ustez, gizarte pluralista eta 
demokratikoekin koherentea-
goa zen moralaren ikuspegi 
hau. Azken batean, balio par-
tekatu gutxienekoan oinarritua 
(askatasuna, berdintasuna, 
elkartasuna, justizia, bakea...), 
edozein pertsonarentzat ba-

liozkoak direnak, haien fede 
erlijiosoa, ateismoa edo agnos-
tizismoa edozein dela ere. Ilus-
tratuentzat erlijiorik gabeko 
humanismoaren ezaugarriak 
hauek dira batez ere: bizitzaren 
balioa, libertatea eta bizitza 
honetan zoriontasunaren bila 
ibiltzea. Esan dezagun, ateo eta 
agnostiko askok bizitzaren ikus-
pegi humanista dutela.

Hari honi jarraituz, duela 
gutxi Añorgako Parrokiak Fa-
cebooken daukan web orrian 
“ateo bat gizatasunaren eredu” 
deritzan gogoeta idatzi nuen. 
Pepe Mugica hil berria zen eta 
ezin nintzen egon bere ibilbi-
deari buruz zertxobait idatzi 
gabe. Bere burua ateotzat jo 
zuen beti, baina Uruguayko 
Elizak berak azpimarratu zituen 
“bere dimentsio humanoa, 
espirituala eta soziala; eta bere 
ibilbide publikoan bizitza kohe-
rentzia, austeritatea eta xu-
meenekiko konpromisoa”. 
Behin norbaitek galdetu omen 
zion ea Frantzisko Aita Santuak 
eta berak zerbaitetan antzik 
bazuten eta baietz erantzun 
omen zuen: ”gizatasunean”. 
Beste batean honela zioen: 
“Gaurko politikaren desgrazia 
badakizue zein den? Filosofia 
ahantzi eta ekonomia errezetak 
ematen besterik ez dakiela”. 
Mugicak zioenez “bizia mira-
ri bat da unibertsoaren isilta-
sunean eta nahiz eta denetik 
gertatu zaidan: kartzelak, tor-
turak eta abar, bizia ederra da 
eta esker anitz ematen dizkiot”.

Kredorik gabeko etika? 

"ATEO ETA 
AGNOSTIKO ASKOK 
BIZITZAREN 
IKUSPEGI 
HUMANISTA DUTE"

ANERREKA INGURUMEN ELKARTEA

NIRE USTEZ

UCINen 
isurketen 
jarraipenari 
buruz bilera 
irekia

Hogei urte baino gehiago 
igaro dira UCINek teilatutik 
zuzenean aireratzen dituen 
ke kutsakorrak salatzen hasi 
zirela Usurbilgo herritarrak. 
Gaur egun, lehen bezalaxe 
jarraitzen dute isurketek, 
astelehenetik larunbatera, 
egunero eta urte osoan 
ikusten da nola irteten den 
kea UCIn lantegiaren 
teilatutik, inongo filtrotik 
pasatu gabe. Areago, 
txatarra erretzeko 
produkzioa bikoiztu du, 
horretarako baimena eman 
zaiolako, teilatutik isurtzen 
duen ke kutsakorraren 
arazoa konpondu gabe. Hori 
da, gure osasuna kaltetzen 
duen jokabide honen 
aurrean, gure agintariek 
eskaintzen diguten zaintza.

Azken asteotan, gertuko 
jarraipena egin diogu 
Anerrekako kideok, beste 
herritar batzuen 
laguntzarekin teilatuko 
isurketa horien irudiak 
hartuz eta Eusko 
Jaurlaritzaren Ingurumen 
Sailean salaketak jarriaz. 
Honetaz eta salaketa horiek 
izan duten ondorioez 
informatzeko, bilera irekia 
egingo dugu datorren 
ekainaren 27an, ostiralez, 
arratsaldeko 18:30ean, 
Potxoenean. Gonbidatuta 
zaudete!!

USURBIL KIROL ELKARTEA

ZER DIYO?

Denboraldia amaitu da, eta 
atzera begiratzeko unea da. 
Lehenik eta behin, eskerrik 

beroenak eman nahi dizkizuegu 
denboraldi osoan zehar gurekin 
egon zareten guztioi:                     
Oiardo Kiroldegira etortzen 
zaretenoi, kanpoko partidetan 
animatzen gaituzuenoi, eta, oro 
har, Usurbil Kirol Elkartearen 
proiektua sostengatzen duzuen 
guztioi. Zuen babesa, benetan, 
ezinbestekoa da guretzat. Partida 
bakoitzean etxeko giroa nabaritzea 
sekulako poza da. 

Atzera begiratuta, harrotasunez 
esan dezakegu beste urte 
arrakastatsu bat izan dela gure 
klubarentzat. 

Infantil neskak: Lehenengo fasean 
Gipuzkoako Ligako txapeldun.

Kadete mutilak: Euskal Ligara 
igoera lortu dute, promozio fasea 
irabazita.

Senior neskak: Malkorbe 
Gipuzkoako Kopako txapeldun.

Senior mutilak: Euskadiko 
txapeldun eta Lehen Maila 
Nazionalera igoera.

Talde kopuruari dagokionez, aurten 
honako hauek izan ditugu: bigarren 
urteko infantil nesken talde bat, 
kadete mutilen bi talde, kadete 
nesken talde bat, jubenil mutilen eta 
nesken talde bana, eta senior mailako 
nesken eta mutilen talde bana.

Orain, hurrengo denboraldia 
prestatzen hasiak gara, eta gure 
helburua argia da: klubaren 
hazkundearekin jarraitzea eta 
historia egiten jarraitzea. 
Horretarako, Usurbilgo herritar 
guztiak animatu nahi ditugu        

Usurbil Kirol Elkarteko familiaren 
parte izatera.

Denok gara beharrezkoak! Gure 
proiektua ilusioz beteta dago eta 
bide oparoa du aurretik. Horregatik, 
animatu eta egin zaitez Usurbil Kirol 
Elkartearen parte: jokalari, 
entrenatzaile edo zale gisa. Haurrak, 
gazteak zein helduak, zuen lekua 
duzue gure artean. Elkarrekin, 
handiagoak izango gara.

Azken asteotan buru-belarri ibili 
gara pentsatzen ea senior mutilen 
igoera hori onartu ala ez.  Ez da 
erabaki erraza izan, ez Usurbil Kirol 
Elkarteko zuzendaritzako kideentzat 
ez eta jokalarientzat ere: liga 
horretan jokatzea erronka handia da.                            

Bertako maila oso handia da, 
jokalari batzuk soldatapean daude, 
exijentzia eta %100eko konpromisoa 
eskatzen du, esperientzia asko duten 
jokalariek jolasten dute, izen 
handiko taldeak daude (Romo, 
Anaitasuna, Tolosa, Barakaldo, 
Uharte...). Hainbat buruhausteren 
ondoren eta pasa den ostiralean 
senior mutilekin elkarren 

pentsamenduak eta iritziak 
elkarbanatu ondoren, aurrerapausoa 
ematea erabaki dugu: datorren 
urtean, 1. NAZIONALEAN 
JOLASTUKO DUGU.

Usurbil Kirol Elkartetik ahal           
dugun guztia egingo dugu         
Usurbilgo eskubaloiko talde 
bakoitzak ahalik eta esperientzia 
hoberena eta emaitza onenak 
lortzeko baina zuen laguntza 
ezinbestekoa izango da. Aurten, 
inoiz baino gehiago beharko dugu 
zuen laguntza. 

Berritasun modura, jakinarazi     
nahi dizuegu datorren denboralditik 
aurrera, senior mutilen partida 
guztiak sarrerarekin izango direla. 
Horren harira, bazkide egiteko 
aukera eskainiko dugu Usurbil Kirol 
Elkartetik, urte osorako (informazio 
gehiago emango dugu udan zehar).

Beste berritasun polit bat ere bai: 
aurten aukera izango duzue Usurbil 
Kirol Elkartearen kamisetak 
erosteko, izen eta zenbaki 
pertsonalizatuekin. Eta, zure jokalari 
gustukoenaren kamiseta eskuratu 
nahi? Noski, aurtengo jarraitzaile 
askoren nahiak ikusi ondoren, 
Usurbil Kirol Elkartetik ere erabaki 
dugu zuen jokalari gustukoenaren 
kamisetak erosteko aukera 
eskaintzea (informazio gehiago 
emango dugu aurrerago).

Besterik gabe, eskerrik asko berriz 
ere, bihotz-bihotzez. 

Denon artean egiten dugu klub 
hau handi, eta datorren denboraldia 
berezia izango da. Elkar ikusiko 
dugu Oiardon!

Gora Usurbil K.E.!

"USURBIL KIROL 
ELKARTETIK AHAL           
DUGUN GUZTIA EGINGO 
DUGU TALDE BAKOITZAK 
AHALIK ETA ESPERIENTZIA 
HOBERENA ETA EMAITZA 
ONENAK LORTZEKO BAINA 
ZUEN LAGUNTZA 
EZINBESTEKOA IZANGO DA"

“Datorren denboraldia berezia izango da”

Eskola Agenda 2030-en baitan, 
Udarregi ikastolako LH eta 
DBHko-ek mugikortasun ja-
sangarria izan dute lan arda-
tza ikasturte honetan. Diag-
nosia landu dute hilabeteotan 
eta datorrenean, "ekintzak 

martxan jarriko ditugu". Zen-
bait proposamen ere egin 
zituzten berriki, udaletxean 
eginiko aurkezpenean: auzo 
guztiak bidegorriez lotzea 
edota haurrei zuzenduriko 
azpiegiturak egokitzea.

Mugikortasun jasangarriaz eginiko 
lanketa aurkeztu diote alkateari

Hilabeteotan mimo handiz 
prestaturikoa oholtzaratu 
zuten Aginagako eskolako 
ikasleek iragan ekainaren 
20an. Izan ere, luxu handiko 
gala batekin amaitu zuten 
2024-25 ikasturtea. Bertan, 

ikasleen dantzatu edota an-
tzezteko trebetasunak agerian 
utzi zituzten. Une hunkiga-
rriena amaieran bizi izan zen. 
Eskolako ibilbidea osatu zu-
ten hiru ikasle agurtu eta 
omendu zituzten.

Aginagako eskolakoek jendaurreko galarekin borobildu zuten ikasturtea.

Aginagako ikasleen iaiotasuna, Eliza 
Zaharreko oholtzan

Ikasturtean zehar landutakoa udaletxean aurkeztu zuten.

Amaiera bateratua, emozio handiko kirol 
urteari

Merezitako amaiera eman 
diote herriko kirol taldeek ur-
tero moduan, 2024-25 kirol 
urteari. Ondoko argazkiak argi 
erakutsi moduan, ospakizun 
giroan antolatu eta egindako 
afari baten bueltan bildu zi-

ren  herriko kirol klubak. Ka-
lezarko jaien asteburuan egin 
ohi dute tradizio luzeko hi-
tzordu hau, hainbat kide sa-
rituz amaitu zuten pilotalekuan 
bertan batzuk, besteek Kale-
zarren.

Kimu taldekoen kontzertu pedagogikoa, 
txalapartaren kultura hedatzeko

Sergio Lamuedrak eta Miren 
Etxabek osaturiko Kimu txa-
laparta taldeak kontzertu pe-
dagogikoa eskaini zien berri-
ki Udarregiko DBHko gazteei. 
Hitzordua Jexux Artze K.E.-k 
antolatu zuen, urteroko ekimen 

zikloaren baitan. Txalaparta-
ren ibilbide historikoaz edota 
Artzetarren eskutik, Usurbilek 
izandako garrantzia nabar-
mendu zuten. Txalaparta jo 
zuten noski Kimu taldekoek 
baita gazteek ere.

Kirol taldeek larunbatean eginiko urteroko denboraldi amaierako afaria.Kimu txalaparta taldeak berriki ikastolan eskainitako kontzertua.

NOAUA! Kultur Elkarteko baz-
kide izateak saria dakar. Ikusi 
irudiok, bestela. Errigoraren 
udaberriko kanpainaren bai-
tako bi otar zozketatu ditugu 

NOAUA! kideon artean. Bittor 
Iribar eta Edurne Arregi izan 
dira sarituak. Zorionak! 

Oraindik NOAUA!ko bazki-
de ez bazara, noaua.eus/

egin-kide/ helbidean bidera 
dezakezue tramitazioa edota 
kultur elkartearen egoitzara 
etorrita (Bordaberri 3 behea 
kalean gaude).

Bittor Iribarri Errigoraren otar bat egokitu zaio. Edurne Arregi, saria eskuetan duela.

NOAUA!ko bazkide izateagatik sarituak

Udal lanpostu 
baterako berriz 
izena emateko 
aukera
Pasa den apirilaren 7ko Gi-
puzkoako Aldizkari Ofizialean 
argitaratu zituen Usurbilgo 
Udalak aparejadore eta zer-
bitzu eta mantenu saileko 
lanpostua betetzeko lehia-
keta berezian izena emateko 
deialdiko oinarriak. Bihara-
munetik, apirilaren 8tik maia-
tzaren 2ra zabaldu zuten 
izena emateko epealdia. 
Baina apirilaren 7 hartan 
kaleraturiko oinarriak zuzen-
du egin ditu Udalak eta deial-
di horren edukia eguneratu 
eta kaleratu zuen berriz ekai-
naren 12ko GAO-n. Hilaren 
20an, Estatuko Aldizkari Ofi-
zialean ere gauza bera egin 
zuten. 

Oinarriok berriz kaleratuta, 
Udaletik jakinarazi dutenez, 
aipatu lanpostua betetzeko 
deialdian izena emateko au-
kera dute interesdunek uz-
tailaren 7ra arte. Eskabideok 
telematikoki bideratu behar-
ko dira, www.usurbil.eus 
bidez.

Euskara eta aisialdiko udal diru 
laguntzak eskatzeko garaia
2024-25 ikasturte honetan, 
euskara ikasten aritu izan edo-
ta aisialdiko begirale edo zu-
zendari izateko trebakuntza 
saioren bat egin dutenek Usur-
bilgo Udalaren dirulaguntza 
deialdietara eskabideak aur-
keztu ditzakete uztailaren 4ra 
arte.

Zirriborrokoen 
erakusketa 
Sutegin

Urtero moduan, Zirriborro 
tailerrekoek haien lanak ikus-
gai jarriko dituzte datozen 
jaiotan, Sutegiko erakustare-
toan.

Gainerakoan, denetariko ekin-
tzak iragarri dituzte. Hasteko, 
uztailaren lehenean udaletxe-
ko balkoitik piztuko den txu-
pinazo ofizialaren eta horren 
osteko herri kalejiraren ondo-
tik, txosnak irekitzeko balia-
garri izango zaien gazte txu-
pinazoa antolatu dute. Goizean 

goiz, eremu horretatik abia-
tuko den oilasko biltzaileen 
irteeratik bueltan izango da. 
Talde argazkia atera eta baz-
kari legea egingo dute, goiz 
partean Usurbil eta Aginaga 
aldean ibilitakoek.

Ez da elkarrekin egin ahalko 
duten otordu bakarra izango, 

uztailaren 4an gazte bazkaria 
antolatu dute eta. Bazkaloste 
girotua izango dute, azkenal-
dian geroz eta sarriago egiten 
den bingo musikatuaren es-
kutik. Hortik aurrera, Hama-
rru elektrotxarangarekin ka-
lejiran ibiliko dira herrian 
barrena. 

Ondoezik elektrotxarangaren
bigarren saioa
Elektrotxarangen formulak 
ere arrakasta itzela du. Festa 
hauetan, Hamarru taldeaz 
gain, Ondoezik taldeak biga-
rren kontzertua eskainiko du 
festa hauetan. Santixabel egu-
nean, Palestinaren aldeko 
herri argazkiaren aurretik 
hasiko dira girotzen txosna-
gunea, oraingo honetan, “kock-
tail tropikalarekin” iragarri 
dute saioa.

Ondoezik taldekoak txosnagunean arituko dira uztailaren 2an.

HERRI 
ARGAZKIAREN 
AURRETIK 
ONDOEZIK TALDEA 
ARITUKO DA 
TXOSNAGUNEAN

Palestinar herriari 
elkartasuna helaraziko 
dio gazte egitarauak
Usurbilgo jaietan Palestinaren aldeko herri argazkia ateratzeko 
hitzordua antolatu du gazte mugimenduak, uztailaren 2an.

Ez da gaurko arazoa, baina 
jasanezina bilakatu dela sala-
tzen ari dira azken hilabeteotan. 
Izan ere, Donostia ospitalera 
doana lanera nahiz paziente 
gisa hitzorduren bat izateaga-
tik, garaiz heltzeko aparteko 
ahalegina egin beharrean da, 
ez baitu inolaz ere bermatua 
osasun zerbitzuon eremutik 
gertu aparkatu ahalko duenik. 
Beraz, ohikoa da, pazienteen 
kasuan, esaterako, ospitale 
atarian utzi beharra, laguntzen 
ari zaion gidaria aparkatzeko 

toki bila joan ahal izateko, edo-
ta bigarren laguntzaile baten 
beharra izatea, bere kabuz 
ospitalera sartu ezin badu.

Aipatu moduan, ez dela 
gaurko arazoa salatu dute 
hilabeteotan, urte hasieran 
osaturiko Doako Parkinga 
Denontzat herri plataformak. 
Baina jasanezina bilakatu 
dela diote, "ospitaleko apar-
kaleku nagusian protontera-
pia eta kanpo-kontsulteta-
rako eraikin berriak eraiki-
tzearen ondorioz". Testuin-

guru horretan, onartezintzat 
jotzen dute "ospitale batean 
aparkaleku nagusia ordain-
pekoa izatea, edo ezin apar-
katzeagatik kontsultak galtzea, 
gertatu den moduan".

Egoera horretan, "eskainita-
ko aukerak oso eskasak izan 
direla" salatu dute. Osakidetzak 
"enpresa pribatuen onurak" 
lehenesten dituela salatu du 
herri plataforma honek, "pa-
zienteen eta langileen eskubi-
deen gainetik. Bestetik, gataz-
karen aurrean eskaintzen diren 

alternatibak ez direla beneta-
koak".

Horregatik eskatzen diote 
Osakidetzari "Donostia Uni-
bertsitate Ospitaleko langile 
eta pazienteentzat doakoa 
izango den aparkaleku alter-
natiba eskaintza erreala egitea".

Anbulatorio atarian
Eskaera hau bideratzeko si-
nadura bilketari ekin dio Doa-
ko Parkinga Guztiontzat herri 
plataformak. Alde batetik, 
dagoeneko Donostia ospita-
leko 2.412 langileren atxiki-
menduak bildu dituzte eta 
horiek entregatu dituzte. Bai-
na sinadurak biltzeko ekimen 
hau herrira zabaldu nahi dute. 
Horretarako, online eman 
daiteke. Dagoeneko 3.300 si-
nadura baino gehiago bildu 
dituzte. 

Baina atxikimenduok pre-
sentzialki emateko aukera 
ematea ere bermatu nahi 
dute. Horretarako, bilgune 
honetan dauden zenbait he-
rrikideek Usurbila ekarri dute 
ekimen hau. Pasa den astean 
bi goizean anbulatorioan 
atxikimenduak bi l tzeko 
mahaia jarri zuten.

Sinadura bilketarako hu-
rrengo hitzorduak: ekainaren 
25ean eta 27an, 9:30-12:00 
artean anbulatorio atarian.

Sinadura bilketak darrai: asteazkenean eta ostiralean, ekainaren 25ean eta 27an, 9:30-12:00 artean anbulatorio atarian.

Donostia ospitaleak doako 
aparkaleku duina izateko 
sinadurak biltzen hasi dira
Osakidetzak "enpresa pribatuen onurak" lehenesten dituela salatu du herri plataforma honek. 
Horregatik eskatzen diote Osakidetzari "Donostia Unibertsitate Ospitaleko langile eta 
pazienteentzat doakoa izango den aparkaleku alternatiba eskaintza erreala egitea".

DAGOENEKO 3.300 
SINADURA BAINO 
GEHIAGO BILDU 
DITUZTE ETA 
ORAINDIK BADA 
HORRETARAKO 
AUKERA

Urte hasieran eginiko dirula-
guntza deialdietara herritarrek 
nahiz herri eragileek aurkez-
turiko eskabideen ebazpenak 

plazaratzen dabil Usurbilgo 
Udala. Azkena, ekainaren 20an 
argitaratu zituen Gipuzkoako 
Aldizkari Ofizialaren bidez; 

nekazaritza eta abeltzaintza 
arloetako egitasmoak diruz 
laguntzeko deialdiari lotutakoa 
hain zuzen.

Gogoan izan, bestalde, 2024-
25 ikasturte honetan euskara 
ikasten aritu direnek edota 
aisialdiko begirale nahiz zu-

zendari gisa aritzeko treba-
kuntza saioetan parte hartu 
dutenei zuzenduriko dirula-
guntzak eskatzeko aukera 
izango da uztailaren 4ra arte. 
Deialdion oinarriak ekainaren 
12ko GAO-n kontsulta daitez-
ke. 

Eskubaloi taldeak hurrengo 
denboraldirako izen-ematea zabaldu du

Etumeta AEK euskaltegian 
ekainaren 30era arte aurrema-
trikulatu ahalko duzue 2025-26 
ikasturterako. Izena orain ema-

ten duenak hainbat abantaila 
izango ditu; lehentasuna taldeak 
eratzeko orduan, ikasturte ho-
netako prezioari eusteko au-

kera edota ordainketa malgua-
goa (ohiko ordainketa-epeei 
beste epe bat gehitzea). Aurre-
matrikulazioa tramitatzeko 
unean egin beharreko lehe-
nengo ordainketa 100 eurokoa 
izango da. Baina "ikastaroa ez 
egitea erabakitzen baduzu, 

aurrematrikularen %100 itzu-
liko dizugu ikastaroa hasi bai-
no lehen jakinaraziz gero. Behin 
ikastaroa hasita, matrikula 
itzultzeko ohiko baldintzak 
aplikatuko dira". Informazio 
gehiago: 607 609 379
usurbil@aek.eus

Aurrematrikulatzeko azken egunak 
euskaltegian

Datozen asteetan Eusko Jaur-
laritzaren osasun sailburu 
Alberto Martinezek "Osasu-
naren Euskal Ituna ixteko 
asmoa" agertu duela adierazi 
zuten. Itun horren lanketa 
prozesutik aipatu herri plata-
forma hauek baztertu izana 
salatu zuten. Haien ordez, 
"osasun pribatuaren defen-
datzaileak gonbidatuak izan 
dira".

Izan ere, gogorarazi zutenez, 
Eusko Jaurlaritzak pribatiza-
zioaren bidean sakondu nahi 
du, "ehunka milioi negozio 
pribatuetara desbideratuz, 
gardentasunik eta kudeake-
taren kontrol publikorik 
gabe".

Itun horren bidez, "Eusko 
Jaurlaritzak bere irudia garbi-
tu" nahi duela gaineratu zuten, 
"bere erantzukizuna ezkutatuz" 
eta xede bikoitzarekin; "den-
bora irabazteko eta herritarrak 
desmobilizatzeko". Bien bitar-
tean, "betiko murrizketa- eta 
pribatizazio-politika berberak 
aplikatzen jarraitzen duten 
bitartean; ordutegiak murriz-
tea, osasun-zentroak eta EAGak 
ixtea, pribatizazioetarako au-
rrekontua handitzea, mediku-
rik gabeko zentroak, pazienteak 
beste herri batzuetara joatea, 
itxaron-zerrendak lotsagabeak, 
plantillaren behin-behineko-
tasun handia, aparteko orduen 
igoera...". 

Beste urte batez, uda honi 
begira murrizketak aplikatzen 
hasiak direla ohartarazi zuten. 
Horregatik, ziotenez, kontuan 
hartu behar da "udan ere 
gaixotzen garela".

Testuinguru honetan, Osa-
sun Publikoaren Aldeko He-
rri Plataformek eredu berri 
bat proposatu nahi dute 
"osasunari negozioa lehe-
nesten dion eredu neoliberal 
horren aurrean".

Bederatzi proposamen
Bederatzi proposamenok 
plazaratu zituzten azken mo-
bilizazioan:
• Pribatizaziorik gabeko osa-
sungintza %100 publikoaren 

aldeko konpromiso irmoa 
eta pribatizatutako zerbitzu 
guztiak lehengoratzea.
• Lankidetza publiko-priba-
tuko politikak eta aparteko 
orduak erabat baztertzea.
• Inbertsioa berehala handi-
tzea, Europako bataz beste-
koarekin parekatzeko.
• Lehen Mailako Arreta eta 
Osasun Publikoa lehenestea. 
Horretarako diru gehiago 
inbertitu behar da preben-
tzioan eta osasun sustapenean 
eta gure osasunari eragiten 
dioten gizarte-, lan- eta ge-
nero-baldintzatzaileen aur-
kako borrokan.
• Baliabide gehiago osasun 
mentalean, arreta soziosa-
nitarioan eta genero-ikuspe-
gia txertatzean, emakumeen 
osasunean berdintasuna eta 
ekitatea lortzeko.
• Plantilla nahikoa, egonko-
rra eta kalitatezkoa berma-
tzea.
• Herritarren parte-hartzea 
eta kontrol demokratikoa.
• Baliabide propioak eta kon-
trol publikoa dituzten itxa-
ron-zerrendak nabarmen 
murriztea.
• Tolosaldean eskualdeko 
ospitale publiko bat sortzea, 
erreferentziazko ospitale pu-
blikorik gabeko osasun-ere-
mu bakarra.

Uda honi begira murrizketak aplikatzen hasiak direla ohartarazi dute Osasun Publikoaren Aldeko Herri Plataformek.

Osasungintza publikoa 
defendatu eta indartzea 
galdegiteko mobilizatu dira
Guztiontzako oinarrizkoak diren zerbitzuak indartzea eskatzeko mobilizatu ziren ekainaren 19an, 
Osasun Publikoaren Aldeko Herri Plataformek deituta Lasarten egindako Gipuzkoa mailako 
elkarretaratzean.

EREDU BERRI BAT 
PROPOSATU NAHI 
DUTE "OSASUNARI 
NEGOZIOA 
LEHENESTEN DION 
EREDU NEOLIBERAL 
HONEN AURREAN"

2025-06-27 NOAUA 9

PIL-PILEAN



Izena emana duten 4-12 urte 
arteko haur eta gaztetxoen 
gurasoek beharrezko argibi-
deak jasotzera bideratzen da 
saio hau. Kultur-etxeko audi-
torioan eginiko saioan, haie-
tako hainbat izan ziren dei-
tzaileek finkaturiko hitzordu-
ko xehetasunak jasotzen.

Udajolas, haur eta gaztetxoak 
lagunartean harremantzea 
ahalbidetuko die euskaraz bi-
ziko duten aisialdi eskaintza 
honek. Jolasen bidez, ondo 
pasatzea du xede, ohitura osa-
suntsuak sustatzearekin bate-
ra. Izan ere, hezkuntzan eragin 
nahi du baita ekimen honek. 
Eskolaz kanpoko egitasmo bati 
buruz ari gara, baina arlo ho-
rretan eragiteko "eremuok ere 
oso garrantzitsuak" direla na-
barmendu zuten Sutegin. La-
burbilduz, "Udajolasen helbu-
rua Usurbilgo haurrei zein 

gazteei euskarazko aisialdi 
eskaintza egokia (hezitzailea 
eta baloreetan oinarritua) ber-
matzea da, gure hizkuntza den 
euskararen normalizazioa bul-
tzatzeko". 

35 hezitzaileko lantaldea
Zenbakiei erreparatuz gero, 
antolatzaileek nabarmendu 
moduan, iaz goia jo zuela zi-
rudien, baina ez da halakorik 
gertatzen ari. Izan ere, duela 
urtebete 4-12 urte arteko 212 
haur eta gaztetxok eman zuten 
izena 2024ko Udajolasen. 
2023ko parte hartze marka 
hautsi zen eta aurten berriz 
gainditu da muga hori. Guz-
tira, 230 izan dira izena eman-
dakoak. Goia jo ezinik da, 
beraz, udako aisialdiko es-
kaintza hau.

Adin tarteka izandako 
izen-emate kopurua aintza-

kotzat hartuta, bi multzotan 
banatu dituzte aurtengo par-
te hartzaileak; batetik, HH eta 
LH 1.mailakoak, eta, bestetik, 
LH 2-6 artekoak. Hala, guzti-
ra 102 haurrek eman dute 
izena lehen multzoan (HH-
LH1). Haiekin guztiekin ha-
malau talde osatu dituzte eta 
hamasei hezitzaile ariko dira 
lanean, koordinatzaile batekin 
batera.

LH2-6 arteko multzoak 128 
gaztetxo elkartuko ditu. Haie-
kin guztiekin hamahiru talde 
osatu dituzte. Hamalau hezi-
tzaile ariko dira lanean haiekin, 
koordinatzailearekin batera.

Kopuruoz jabetzeko beste 
datu bat; aisialdiko begirale 
edota zuzendari izateko titu-
lua eskuratzeko ahaleginean 
ari diren hiru gazte arituko 
dira praktikaldian. Guztira, 
honenbestez, 35 hezitzaileko 

lan taldea osatu dute aurten-
go Udajolaserako. Lantaldea 
martxan dagoela jada jakina-
razi zien antolakuntzak Sute-
gin bildutako gurasoei. Urte-
ro moduan, aldez aurretik 
hasten dira bilerak egiteko 
programaketak osatu edota 
formazioa jasotzen. Aurten, 
bereziki ekintzei erreparatzeaz 
gain, talde kohesioan jarri dute 
arreta. 

Taldeak osatu dira adin tar-
te bakoitzean, baina "elkarre-
kin ibiltzen dira denak"  an-
tolatzaileek jakinarazi zutenez.

Udajolas goiztiarrena
NOAUA! Kultur Elkarteak eta 
Usurbilgo Udalak elkarlanean 
antolaturiko ekimen hau abia-
razteko atzerako kontaketa 
abian da honenbestez, guraso 
bilera igaro ostean. Aurreko 
asteotan iragarri moduan, inoiz 
baino goizago ekingo zaio 
aurtengo Udajolasi. Izan ere, 
aurreko edizioetan Usurbilgo 
festak amaitu eta biharamu-
nean abiatu izan da. Aurten, 
ordea, ekainaren 30ean hasi-
ko da, astelehenarekin, uztai-
laren 1ean ere Udajolas egon-
go da. Baina gero, egun horie-
tan ospatuko diren herriko 
festak tarteko, hilaren 2tik 4ra 
ez da Udajolasik izango. 

Uztailaren 7an itzuliko da 
berriz, euskarazko aisialdiko 
ekimena. Uztailaren 30era arte 
astelehenetik ostiralera eskai-
niko da Udajolas, goiz partean 
eta lau orduz, 9:30-13:30 artean. 
Ostegunetan, aldiz, egun oso-
ko irteerak egingo dira aurre-
ko urteetan bezalaxe. Egun 
horietan 16:30etan emango 
zaio amaiera Udajolasi.

Ekainaren 30ean abiatuko da Udajolas baina uztailaren 2tik 4ra eten bat egingo da. Uztailaren 7an itzuliko da bere martxara.

Udajolas 
goiztiarrenerako prest
Aspaldiko edo inoizko Udajolas goiztiarrenari ekiteko geroz eta gutxiago geratzen da. NOAUA! 
Kultur Elkarteak eta Usurbilgo Udalak antolaturiko eskaintza abiatzear duten honetan, aurrez 
bideratu ohi dituzten prestaketen baitan, guraso bilera egin zuten ekainaren 17an, Sutegin.

"IZEN-EMATE 
KOPURUA 
AINTZAKOTZAT 
HARTUTA, BI 
MULTZOTAN 
BANATU DITUZTE 
AURTENGO PARTE 
HARTZAILEAK"

Ekainaren 20an, bero itzela-
rekin hasi zituzten festak Ka-
lezarren. Pelaioeneko balkoi-
tik hasi zituzten aurtengo jaiak, 
bost eguneko ospakizun zi-
kloan murgiltzeagatik pozarren 
eta esker hitzekin. "Hemendik, 
eskerrak eman nahi dizkiegu 
festa hauek aurrera eramaten 
beraien denbora inbertitu 
duten auzotar, gazte, heldu, 
ume edota Kalezarko auzoan 
bizirik mantentzen lanean 
dabilen orori", nabarmendu 
zuten jai batzordeko kideek.

Izan ere, "auzolanik gabe 
festa hauek ez baitira aurrera 
ateratzen". Horregatik, gai-
neratu zutenez, "aurten ere 
ez dugu inolako dudarik au-
zoa, musikaz, alaitasunez, 

elkartasunez eta auzolanez 
beteko dugula".

Argi utzi nahi izan zuten 
jaien hasiera ekitalditik ber-
tatik; "aho batez esan nahi 
dugu, festa hauetan ez du-
gula inolako jarrera eraso-
tzailerik onartuko. Guztiok 
aske eta ondo pasatzeko gune 
eta festa batzuk nahi ditugu-
lako".

Lehia bizia auzokideen arteko 
jokoetan
Ez zuten meritu makala izan 
Kalezarko jaietako auzokideen 
arteko jokoetan aritu zirenek. 
Bero itzela izan arren, dena 
eman zuten. Lagunarteko jo-
lasak ziren baina lehia bizia 
izan zuten.

Bero itzelak ez zituen kikil-
du azpiko irudiotako prota-
gonistak. Kalezarko jaiak hasi 
berritan, auzokideak lehian 
jarri zituzten. Txantxa gutxi 
izan zen hitzordua amaitu 
artean. Lokotsak edo sagarrak 
biltzen, trontzan, zaku laster-
ketan edota korrika neurtu 
ziren bi parte hartzaileen mul-
tzoak.

Jai batzordeak prestaturiko 
proben ibilbidea bitan osatu 
eta berdindu egin zuen talde 
txuriak eta urdinak. Berdin-
keta hori hausteko sokatiran 
neurtu ziren. Emozioa eta 
tentsioa jokoak amaitu artekoa 
izan zen. Izan ere, bukatu be-
zain laster, lagunarteko on-
doko talde argazkia atera zu-
ten.

"Auzolanik gabe festa hauek ez dira aurrera ateratzen".

Lanean aritu diren 
guztiei, esker onez

Bi taldeen arteko berdinketa sokatiran apurtu zen. Trontzan, zaku lasterketan, korrika, sagarrak biltzen... Ahalegina handia izan zen.

Auzotarren arteko jokoetan aritu ziren partehartzaileak.

2022an egin zuten azkenekoz, 
baina aldez aurretik jada tra-
dizio luzea zuen ohitura be-
rreskuratu dute aurtengo 
Kalezarko jaiek; oilasko bil-
tzaile txikien irteera. Modu 
honetan, Usurbilgo herri eta 
auzoetan egiten den bira ba-
karra da Kalezarkoa. Izan ere, 
Zubietan, Aginagan, Usurbilen 
eta garai batean Urdaiagan 
ere oilasko biltzaile helduen 
irteera egin ohi dute.

Lagunarte eta familia girokoa 
da, ordea, Kalezarren berres-
kuratu duten ohitura. Goize-
ko hamarrak pasatxoan Peña 
Pagola elkarte ataritik abiatu 

eta hainbat etxe atarietan ba-
rrena ibili ziren irudiotako 
auzokideak. Trikitilari eta 
pandero joleen erritmora egin 
zuten bidea dantzan. Berdin 
egin zuten baita etxe atarie-
tara hurbildu zirenean. 

Dantzariak eta buruhandiak
Larunbatak bestelako prota-
gonistak ere izan zituen. Mus 
txapelketako garaileak Harkaitz 
Portularrume eta Igor Alkorta 
izan ziren.

Orbeldiko dantzariek eta 
Lauburuko erraldoiek zein 
buruhandiek ere irudi ikusga-
rriak utzi zituzten. Lauburuko erraldoiak, Egurtzegi parean.

Oilasko biltzaile 
txikien irteera 
berreskuratu dute
Azkenekoz duela hiru urte eginiko oilasko biltzaile txikien 
kalejirarekin ekin zioten jaien bigarren egunari Kalezarren.

Orbeldi dantza taldekoek jende ugari erakarri zuten. Mus txapelketako finala jokatu zuten bi bikoteak.

Oilasko biltzaileen irteeran parte hartu zuten lagunak auzoan barrena ibili ziren dantzan eta kalejiran.

Gaztetxoen Eguna izan zen 
igandekoa. Gaztetxoena, eta 
Umeen Eguna antolatzen goi-
zean goizetik lanean aritu zen 
gurasoen taldearena. Lasterka 
hasi zuten eguna, krosarekin. 
Segidan, jolasen txanda heldu 

zen. Globoak elkarri lehertzen 
gogotsu aritu ziren lehenbizi, 
lokotsak biltzen gero. 

Arratsaldean, tailerretan 
antolatu ziren eta txokolate-ja-
narekin indarrak berritu zi-
tuzten. Lasterka hasi zuten Umeen Eguna.

Lasterka hasi eta 
laskerka amaitu zuten 
Umeen Eguna

Tailerretan eskulan ezberdinetan aritzeko aukera eskaini zuten. Buruhandiak gogotsu aritu dira aurten Kalezar inguruan.

Txokolate-jana buruhandien aurretik egitea erabaki zuten azken momentuan. GorkaMendi dj-ak dantzan jarri zituen gaztetxoak.

Globoekin pozik ibili ziren. Lokotsak biltzen aritu ziren eguerdi partean.

San Joan eskean aritu ziren gazteak dantzan, San Joan sua piztu berritan. Jende ugari batu zen San Joan sua piztu zuten belazean.

Hasieran kosta arren, sutzarra piztu zuten Kalezarren. Segurtasun neurri zorrotzen artean piztu zuten San Joan sua.

Bazkalostean etxez etxe abia-
turiko San Joan bezperako 
eskeko parte hartzaileek giro-
tu zuten astelehen gauean, 
Kalezarko sutzarraren piztea. 
Bertsoek, trikiti doinuek eta 
haien erritmora eginiko dan-

tza saioek eman zioten bizi-
tasuna, sutzarra gogotik piztea 
kosta zen hitzorduari.

Aurtengo San Joan eskean, 
Harri Agirresarobe eta Oibar 
Olano asteasuarra aritu dira 
bertsotan. Argazkiko kuadrilla San Joan eskean aritu zen astelehenean.

San Joan eskeak girotu 
zuen suaren piztea

Trikitilariek alaitasun giroa eraman zuten Kalezarko txoko ezberdinetara. Harri Agirresarobe eta Oibar Olano, San Joan eskeko koplak kantatzen.

Iazko urrian udalbatzak ha-
sieraz (gerora behin betiko) 
onartu zituen 2025eko orde-
nantza fiskalak. Udal gober-
nu taldeak hainbat berrikun-
tza iragarri zituen; horien 
artean, kirol arloan hain 
zuzen. Berrikuntzetako bat 
izan zen iragan asteko pren-
tsaurreko bidez jakinarazi-
takoa; Kirolari Txartela, uz-
tailean eskatu ahalko dena 
eta "arazo historiko" bat 
konpontzera datorrena, pasa 
den udazkenean nabarmen-
du eta aipatu agerraldian 
Xabat Beloki udal ordezkariak 
eta kirol arloko udal tekni-
kari Libana Taboadak berriz 
gogora ekarri moduan. "Uda-
lak bere zerbitzuak erabil-
tzeagatik prezio publikoak 
arautzen ditu ordenantza 
fiskaletan, eta Kirolari Txar-
tela eskaini ahal izateko beha-
rrezkoa zen prezio publiko 

gisa definitzea ordenantza 
fiskaletan". 

Aipatu moduan, hala egin 
zuten iazko udazkenean. 
2025eko ordenantza fiskalak 
indarrean daudenez, Kirol 
Txartela tramitatzen hasteko 
garaia badator. Kirolari Txar-
tela urtero uztailaren 1etik 
20ra eskatu ahalko da. Abuz-
tuaren 1etik hurrengo urteko 
uztailaren 31ra arteko inda-
rraldia izango du; urtebetekoa 
beraz, abonu arruntarekin 
gertatzen ez den bezala. Izan 
ere, ohiko abonua urte osora-
ko edo hilabeteka eskuratu 
daiteke, Kirolari Txartela, aldiz, 
ez, urte osorako eta abonatu 
arruntaren %60ko prezioa 
izango du, "abonuaren irau-
pena elkarteen ohiko denbo-
raldira egokitu" dute eta.

Kirolari Txartel hau esku-
ratu ahalko dute "bai Usur-
bilgo kirol elkarteetan dabil-

tzanek (eskubaloian, pilotan, 
futbolean...), Eskola Kirolean 
izena emanda dauden haurrek 
(Zirimaran, multikirolean, 
Zirimara Familian, elkartee-
tako kirol eskoletan) edo 
kirol instalazioak erabiltzen 
dituzten baina kirol erakun-
deetakoak ez diren partaideek 
edo antzeko bestelako elkar-
te zein erakundeetako ki-
deek".

Horren harira, ohartarazi 
dutenez, "elkarteetako edo 
klubetako bestelako erabil-

tzaileek, entrenatzaileek, 
gurasoek, zuzendaritzek eta 
abarrek ez dute abonatu 
beharko instalazioetara sar-
tu ahal izateko, beti ere ez 
badute kirol erabilerarik egi-
ten; entrenatu, dutxatu...".

"Auzia konpondu nahi genuen"
"Arazo historiko" bat kon-
pondu nahi du Kirolari Txar-
telak Udalaren esanetan. Izan 
ere, "gure araudiaren arabe-
ra, edozein kirol instalazio 
erabili ahal izateko beharrez-
koa da kiroldegiko abonatua 
izatea edota bestela alokairua 
ordaintzea. Araudi hori, neu-
rri batean ez da betetzen eta 
auzia konpondu nahi genuen". 
Horregatik, "Kirolari Txarte-
la eskuratzen duenak esku-
bidea izango du parte hartzen 
duen elkarteko edo klubeko 
egutegi eta ordutegietan da-
gozkion kirol instalazioak 
erabiltzeko baina ezingo ditu 
bestelako instalazioak erabi-
li". Hala, adibide honekin 
azaldu zuten moduan, "judo 
egiten duenak ezingo du gim-
nasioa erabili".

Miriam Arrillaga Beloki, 
Plazandreak 
txapelketako lehiakide

Herri ordezkaritza izango du 
aurtengo Plazandreak pilota 
txapelketak. Izan ere, lehiaki-
deen artean izango da Miriam 
Arrillaga Beloki. Arrillagak 
banaka jokatuko du lau eta 
erdiaren barruan. Ekainaren 
23an hasi zen eta uztailaren 
21era bitarte jokatuko dira 
lehiaketako bost jardunaldiak 
Bilboko Esperantza pilotale-
kuan. "Bost astez, Euskal Te-
lebistaren lehen kateak egun-
go espezialistarik onenak 
bilduko dituen bost jaialdi 
eskainiko ditu, EITB-k kirol 
honen alde egindako apustu 
sendoaren seinale". Jaialdi 
bakoitzeko bi neurketa joka-
tuko dira, "bat banaka, lau eta 
erdiaren barruan, eta bestea 
binaka".

Uztailaren 1etik uztailaren 20ra eskatu ahal izango da txartel berri hau.

Kirolari Txartela, Oiardora 
abonatzeko modu berria
Oiardo kiroldegian abonatzeko modu berri bat izango da aurrerantzean; Kirolari Txartela. 
Egunotan aurkeztu du Udalak aurtengo ordenantza fiskalen baitan txertatua duten abonamendu 
modu berria. Uztailaren 1etik 20ra eskatu ahalko da.

ABUZTUAREN      
1ETIK 2026KO 
UZTAILAREN 31RA 
ARTEKO 
INDARRALDIA 
IZANGO DU

'Kooperatibismo bat komu-
nitateari begira: lurraldeeta-
ko beharrei erantzuteko ere-
duak zabaltzen' izeneko Jakin 
Jardunaldia bi egunez luza-
tu zen Artzabalen. 

Udako Euskal Unibertsitatea 
(UEU), Jakin eta Usurbilgo 
Udalaren arteko elkarlana due-
la bederatzi urte hasi zen. Aur-
tengo jardunaldiaren inaugu-
razio ekitaldian, Agurtzane 
Solaberrieta alkateak aurreko 
urteetako esperientziak “bi-
kainak” izan zirela nabarmen-
du zuen, eta herriarentzat “luxu 
bat” dela herri unibertsitateko 
topagune izatea. Usurbil eza-
gutzaren, jakin-minaren eta 

kulturaren topagune izan nahi 
duela argitu zuen Solaberrietak, 
eta jardunaldiak herria euskal 
kulturaren agendan jarri due-
la. Hiru erakundeen arteko 
elkarlana “erosoa, erraza eta 
gustagarria” dela goraipatu 
zuen, eta elkarlan hori “eman-
korra eta aberatsa” dela aitor-
tu zuen.

"Arnasgune akademikoa"
Aitor Bengoetxea UEUko zu-
zendariak ere elkarlana “ero-
soa eta atsegina” dela esan 
zuen, eta Usurbil bi egunez 
hausnarketaren eta gogoe-
taren gune izango zela ira-
garri zuen. UEUko jardunal-

Jakin Jardunaldia UEU-k, Jakinek eta Udalak antolatzen dute elkarlanean. Bederatzigarren edizioa ospatu da aurtengoan.

"Jakin Jardunaldiak herria euskal 
kulturaren agendan jarri du"

"USURBILGO 
HERRIARENTZAT 
LUXU BAT DA 
HERRI 
UNIBERTSITATEKO 
TOPAGUNE IZATEA"
AGURTZANE SOLABERRIETA ALKATEA

"USURBILGO 
UDALAREKIN ETA 
JAKINEKIN, 
ELKARLANA 
EROSOA ETA 
ATSEGINA DA"
AITOR BENGOETXEA, UEU

Topa eginez amaitu zen jardunaldia
Sagardoarekin topa eginez 
amaitu zen Jakin Jardunaldia.
"Eskerrik asko gure bidelagun 
Jakin-i eta UEU-ri, zein aur-
tengoaren lanketan buru-be-
larri aritu diren OlatuKoop eta 

Huhezi-Lankiri ere", zioen 
Udalak bere sare sozialetan, 
aldameneko argazkia zabal-
tzearekin batera. Jardunaldi-
ko eduki guztiak ale berezi 
batean bilduko ditu Jakinek.

dia eredu unibertsitario 
euskalduna, nazionala eta 
herritarra dela esplikatu zuen, 
eta aldi berean, Usurbil eus-
kararen arnasgune eta arnas-

gune akademikoa dela azal-
du zuen.

Bi egunez luzatu zen jar-
dunaldian, Euskal Herriko 
hainbat kooperatiben espe-
rientzia jaso zen, Aginagako 
Biziberritzen kooperatibare-
na besteak beste, eta Herrial-
de Katalanetako Ateneu Coo-
peratiu de la Catalunya Cen-
tral-eko esperientzia azaldu 
zuen Anna Gabriel i Sabate-k.

Bea Egizabalek jardunaldian zehar azaldutakoa umorez jorratu zuen.

UEU-k, Usurbilgo Udalak eta 
Jakinek antolaturiko Jakin 
Jardunaldia Artzabalen abia-
tu zen egun berean, UEU-k 
beste ikastaro bat burutu zuen 
Potxoenean. 

Artzabalen batutakoak koo-
peratibismoaz hausnartzeko 
elkartu ziren. Potxoeneako 

ikastaroak bazuen loturarik 
Artzabalgoarekin. Antolaketa 
eredutik hasita. UEUk berak 
EHKOletiboarekin lankidetzan 
antolatu zuelako. "Irizpide 
agroekologikoak definitu eta 
gizarteratzeko tresnak: 'Berme 
Sistema parte hartzaileak' az-
tertu zituzten ikastaroan.

'Berme Sistema parte hartzaileak' 
hizpide UEU-ren udako ikastaroan

Aurten, Jakin Jardunaldiaren eta UEUko ikastaro baten aterpe izan da Usurbil.

Alazne Arruti kooperatibako 
kideak Aginaga Biziberritzen-en 
nondik norakoak azaldu zituen 
Jakinek, UEU-k eta Usurbilgo 
udalak antolatutako jardunal-
dian.

"Kooperatibismo bat komu-
nitateari begira: lurraldeetako 

beharrei erantzuteko ereduak 
zabaltzen" jardunaldia bi egu-
nez luzatu zen Artzabalen. 
Bigarren egunean, lurralde 
desberdinetako esperientzia 
kooperatiboei eman zieten 
hitza, eta horien artean Agina-
ga Biziberritzen-i. Aginagakoe-

kin batera Baikaikuarrok koo-
peratibak ere parte hartu zuen 
Leire Udabe Lakari koopera-
tibako kideak gidatutako 
mahainguruan. 

Arrutik azaldu zuenez, nahiz 
eta 2023an sortu, Aginagako 
herri kooperatiba iaz eratu zen 
formalki. Auzolana egiteko 
antolatuak zeuden, eta herri 
kooperatiba sortzea egitura-
tzeko tresna bezala baliatu 
zuten. Aginaga Biziberritzen 
sortzeko beste arrazoietako 
bat "herria despopulazio batean 
murgilduta" dagoelako izan 

zen. Zahartze-tasa gero eta 
handiagoa da, eta baserriak 
hutsak gelditzen ari dira. Bai-
na, lurrak pribatuak dira, eta 
ezin dira erabili.

Iaz sortu zen arren, koope-
ratibak ez du zerbitzurik ema-
ten eta horregatik auzoan 
dauden topaguneak "birfor-
mulatu" beharko zirela zioen 
Arrutik. Izan ere, urteak dira 
denda itxi zutenetik, eta jubi-
latuen taberna ere ez dela bi-
deragarria azaldu zuen Arrutik. 
Horregatik ostatu formula 
indartzen ari dira Agingan.

Dena den, Usurbilgo udala-
ri eskerrak eman zizkion topa-
gune horiek mantentzeagatik.  
Auzolana abiapuntutzat izan 
duten arren, lanpostu egon-
korrak sortu beharko dituzte-
la zioen, eta "ahal bada herri-
koentzat", proiektua iraunko-
rra izan dadin. "Aginagako etxe 
bakoitzera heltzeko asmo irmoa 
dugu!".

Aginaga Biziberritzen eta Bakaikuarrok kooperatiben esperientziak azaldu zituzten Jakin Jardunaldiaren baitan.

Aginaga Biziberritzen, 
Jakineko jardunaldietako 
protagonista

HERRIAN DAUDEN 
TOPAGUNEAK 
BIRFORMULATU 
BEHARKO DIRELA 
USTE DU AGINAGA 
BIZIBERRITZENEK

2025-06-27 NOAUA 17

PIL-PILEAN



Sutegi udal liburutegia
Sutegi udal liburutegia itxita 
egongo da ekainaren 24tik 
30era (bi egunok barne), li-
buruzainak barruko lanetan 
ariko baitira. “Beheko buzoian 
utz ditzakezue itzuli behar 
dituzuen dokumentuak”. Uz-
tailaren 1ean zabalduko dute 
berriz, udako ordutegian. 

Informazio gehiago: 
• biblioteka@usurbil.eus
• 943 360 693  
• 688 625 477 
(whatsapp zerbitzua).

Euskotren
Aste hasieratik udako ordu-
tegia indarrean du Euskotre-
nek. Aurreko urteen antzera, 
"trenen zerbitzu erregularra 
indartu egingo da hondartzak 
dituzten kostaldeko herrie-
tara joatea errazteko". Zerbi-
tzuon indartzea, asteburuetan 
nabarmenduko da; Usurbil 
zeharkatzen duen tren zerbi-

tzuan esaterako. Izan ere, 
urtean zehar orduero izaten 
da tren zerbitzua Oriorantz 
nahiz Donostiarantz. Aste 
honetatik aurrera, larunbat, 
igande eta jaiegunetan, aldiz, 
30 minutuero eskainiko da 
zerbitzu hau, aipatu egunotan, 
15:00-22:30 artean Gipuzkoa-
ko hiribururantz eta 13:50-
20:50 artean, Oriorantz. Gai-
nerako ordu tarteetan ordue-
ro izango da tren zerbitzua. 

Ordutegi zehatza eta infor-
mazio gehiago euskotren.eus 
edo 944 333 333 telefono zen-
baki bidez eskura dezakezue.

Bidez-Bide
Aurreko urteen antzera, uz-
tailaren 1ean jarriko du uda-
ko ordutegia martxan udale-
rriko txoko ezberdinak lotzen 
dituen doako bus-taxiak. 
Urtero moduan, goizez ba-
karrik ibiliko da bidean, arra-
tsaldeetan ez uztaila osoan. 

Abuztuan zerbitzu hau eten-
da egongo da eta irailaren 
1etik aurrera ohiko ordutegi-
ra itzuliko da. 

Uztailari dagokionean, 
7:30ean, 10:30ean eta 13:30ean 
abiatzen diren zerbitzuei eu-
tsiko die bus-taxiak; arratsal-
dekoak (15:30/19:00) bertan 
behera geratuko dira. 
• Informazio gehiagorako dei-
tu 630 643 596 telefono zen-
bakira. 

Oiardo Kiroldegia
• Uztailean eta abuztuan uda-
ko ordutegia izango du inda-
rrean Oiardo kiroldegiak, 
aurreko urteen antzera:
-Lanegunak: 07:00-20:15 (ige-
rilekua 20:00).
-Larunbat, igande eta jai egu-
nak: 09:00-13:00 (igerilekua 
12:45).
• Ekainaren 30era arte eta 
gero, irailaren 1etik aurrera, 

ohiko ordutegi honetan ire-
kiko dute Oiardo kiroldegia:
-Lanegunak: 07:00-22:00 (ige-
rilekua 21:45).
-Larunbat, igande eta jai egu-
nak: 09:00-21:30 (igerilekua 
21:15).
• Azkenik, aurten, abuztuaren 
1etik 17ra itxi egingo dute 
Oiardo kiroldegia.

Informazio gehiagorako:
• 943 37 24 98
• kirola@usurbil.eus
• bpxport.es
• Facebook: @oiardokiroldegia
• Twitter: @oiardokiroldegi

Kzgunea
• Ekainaren 30era arte 16:00-
20:00 artean zabalduko dute 
Usurbilgo KzGunea. 
• Uztailean goizez, 09:00-13:00 
artean eta abuztuan itxita 
egongo da. 
• Irailaren 1ean irekiko dute 
berriz. 

Informazio gehiagorako:
Kale Nagusia, 37
943 023 684
tutor.usurbil@kzgunea.net

Garbigunea
Atallu industriagunean koka-
tua dagoen zerbitzuko ordu-
tegia urte garai honetara 
egokitu ohi dute urtero:
-Uztailaren 15era arte: aste-
lehenetik ostiralera, 10:15-
12:50 eta 16:00-18:50 artean 
zabalik; larunbatetan, 09:00-
12:50 artean irekiko dute. 
Igande eta jai-egunetan itxi-
ta.
-Uztailaren 15etik irailaren 
15era: astelehenetik ostirale-
ra, 10:15-12:50 artean eta 
16:00-18:20 artean. Larunba-
tetan, 09:00-12:50 artean. 
Igande eta jai-egunetan itxi-
ta.

Lurraldebus
Oraindik ezer zehaztu ez duen 
arren, aurreko urteetan abuz-
tuan izaten du Lurraldebusek, 
uda parteko ordutegia inda-
rrean. 

Informazio gehiagorako:
900 300 340
lurraldebus.eus

Sutegi itxita egongo da ekainaren 30era arte (egun hau barne). Uztailaren 1ean zabalduko dute berriro, udako ordutegiarekin.

Hainbat zerbitzu udako 
ordutegira egokituko dira
Uda giroan sartuta, hainbat zerbitzuk urte garai honetara egokituko dute ohiko ordutegia. 
Besteak beste, Oiardo kiroldegia erabat itxiko dute abuztuaren 1etik 17ra.

N634 errepidea, Atxega jau-
regia eta haren ondoko in-
dustrialdea lotzen dituen 
bidetik igarotzen bazarete, 
mobilizatuak dauden langi-
leekin egingo duzue topo. 
Osinalde industriagune sa-
rreran kokatua dagoen Tre-
mefil-Izagirreko beharginek 
lanuzteei ekin zieten ekaina-
ren 20an. Lantegi inguruetan 
eseki zituzten pankartetan 
irakurri ahalko duzuen mo-

duan, lan hitzarmen duinaren 
alde ari dira borrokan.

Tremefil-Izagirren ez dute greba 
mugagabea baztertzen
Langileen batzordetik hedabi-
de honi jakinarazi diotenez, 
iragan ostiralean hasitako la-
nuzteei segida emango diete 
datozen egunotan; zehazkiago 
esanda, ekainaren 27ra arte 
bai  behintzat.  Egunero, 
lan-txanda bakoitzeko lau or-

duko lanuztea egingo dute. 
Ostiralean egin zuten moduan, 
datorren aste honetan ere, 
goizez 10:00-14:00 artean fin-
katu dute lanuztea. Arratsal-
deetan beste lau ordukoa egin-
go dute, 14:00-18:00 artean.

Ez dira hor amaituko, abia-
tuko dituzten mobilizazioak. 
Izan ere, hilaren 27rako akor-
dioa erdietsiko ez balute, 
ekainaren 30etik aurrera gre-
ba mugagabeari ekingo diote.

Igepakeko langileak ere, 
hitzarmen eske 
Tremefil-Izagirre lantegikoak 
ez dira lan hitzarmen duina-
ren alde borrokan dabiltzan 
bakarrak. Haien parean ko-
katua dagoen Igepak lante-
gikoak ere antzeratsu daude. 
Izan ere, Izagirrekoen lehen 
lanuzteko argazkia ateratze-
ra joan ginenean, Igepak ata-
rian ere hitzarmen eskaera 
biltzen duen pankarta esekia 
zuten.

Tremefil-Izagirreko langileak lanuzteak egiten ari dira egunotan. Igepakekoak ere, hitzarmen eske ari dira.

Tremefil-Izagirre lantegikoek 
lanuzteei ekin diete
Osinalde industriagunean ondoeza begibistakoa da. Han eta hemen itsatsita dauden kartelei 
begiratzea besterik ez dago. Tremefil-Izagirre eta Igepakeko langileak lan hitzarmenak berritzeko 
mobilizazioetan dira.

EKAINAREN 27RA 
ARTE LANUZTEAK 
IRAGARRI DITUZTE 
TREMEFIL-  
-IZAGIRREN

DYA Gipuzkoak sorosle eta 
lehen sorospenetako ikasta-
ro berri bat eskainiko du Usur-
bilen. Uztailaren 7an hasi eta  
uztailaren 18ra arte luzatuko 
da, astelehenetik ostiralera, 
10:00etatik 13:00etara. Ikas-
taroa DYAk Muna-Lurran duen 
egoitzan egingo da.

Ikastaroan parte hartzeko  
ez da beharrezkoa aurrez eza-
gupenik izatea. 

Arrisku egoerei aurre egiteko 
ikasgaiak
DYAk aditzera eman duenez, 
"egunerokotasunean aurki 
ditzakegun arrisku egoerei 
nola erantzun irakatsiko 
dugu. Bihotz eta birika sus-
perketa, zauriak, hausturak, 
erredurak… Ezagupen oso 
arruntak baina laguntza asko 
eman dezaketenak.  Oso 
modu eroso eta atseginean, 

teoria eta praktika alderdiak 
uztartuz". 

Ikastaroaren 
xehetasunak

• Prezioa: ikastaroa, txostena 
barne, 120 euro. 
• Plaza kopurua: mugatua.
• Ikastaro amaierako frogak 
gainditzen dituenak, Sorosle 
Titulua eskuratzeko aukera 
izango du. 
• Izena emateko edo informa-
zio gehiago jasotzeko:
- 943-46.46.22 telefono zen-
bakian
- www.DYAgipuzkoa.com web 
orrialdean.

Sorospen ikastaro berri bat, DYAren 
eskutik

Uztailaren 7an hasiko da.

Bi ekintza hauen bitartez, Bihu-
rriko gurasoek ludoteka eza-
gutarazteko aukera izango dute. 
Zuzendaritzako kide batekin 
hitz egin dugu. 

Zeini bideratua dago Bihurri Lu-
doteka?
0-8 adin tarteko umeei bide-
ratuta dago. Bi gela ditugu: 6-8 
artekoentzat mahai jokuei bi-
deratuta, eta gero eremu ireki 
bat. Hemen elkartzen dira adin 
desberdinetako haurrak. 

Zer egin behar da parte hartzeko?
Izena eman behar da, eta usur-
bildar orok aukera hau badue-
la urtean 10 euro ordainduz.
Aurten, gainera, ezagutaraz-
teko kanpaina bat abiatu dugu 

usurbildarrak ez diren gura-
soentzat edo Usurbilen berriak 
diren gurasoentzat.  Osakide-
tzako pediatrian informazioa 
jarri dugu, ikastetxetan eta 
udaleko harreran ere.  Erabil-
tzeko eskubidea izango dute 
kuota ordainduz gero, baina 
baita betebeharrak ere. Bete-
beharren artean, ludoteka 
garbitzea egokituko zaie aste-
buru batean, eta zuzendaritza 
urtero aldatzen denez, agian 
zuzendaritzako kide izatea 
egokituko zaie urtebetez. 

Jaietarako zer prestatu duzue?
Aurreko urteetan bezala, 
umeentzako egun bat dago 
ekintzez josia, eta beste egun 
batzuetan ere umeentzako 

ekintzak egoten dira. Asko es-
kertzen dugun zerbait da, bai-
na hor hutsune bat ikusi genuen 
0-4 adin tartekoentzat eskain-
tza mugatuak dira. Horregatik, 
ikusten genuen ludotekak ere 
ekarpen bat egin ziezaiokeela 
herriari ekintzaren bat anto-
latuz. Aurten xume-xume era-
baki dugu uztailaren 4ko arra-
tsaldean adin tarte horrentza-
ko zerbait antolatzea. 

Zer egingo da jarduera horietan?
Guk pentsatu genuena zen 
adin tarte horretarako egokiak 
izan daitezkeen egurrezko jo-
las batzuk ekartzea Kalaka 
Jokoak-en eskutik, eta arratsal-
deko ordu horietan gose pun-
tu bat dagoenez, frutarekin 

jolastuz tailer moduko baten 
bidez norberak egindako me-
riendatxo bat egitea. Bi jardue-
rak egun berean ea leku berean 
izango dira. Bietan parte har-
tu daiteke denetarako denbo-
ra ematen duelako, eta beste-
la aukeratu dezakete zertan 
parte hartu. 

Garrantzitsua izango da 
umeek fruta irudiak egiteko 
zerbait ekartzea jardueretara: 
platerren bat, tuperren bat... 

Nola izango da frutaren tailer hori?
Fruta guk jarriko dugu eta ere-
du izango diren irudi batzuk 
ere. Umeek frutak erabiliz iru-
di hori kopiatu dezakete ala 
ez. Iruditzen zitzaigun elika-
dura osasungarri baten ikus-
pegitik arratsalde pasa, eta 
norberak sortutako eta jateko 
aukera izango duen tailer txiki 
bat antolatzea. 
 
Urte bukaera arte zer ekintza 
gehiago antolatu dituzue? 
Ludoteka honek haurrekin goxo 
egoteko espazio bat izan nahi 
du. Berez ez da ekintza asko 
antolatzen dituen eragile bat, 
gehiago da barrurako egiten 
diren gauzak. Aurten, adibidez, 
haurrentzako eta gurasoentza-
ko yoga ikastaroak egin ditugu; 
edo lehen sorospenen saioak 
antolatu ditugu. 

Urte osoan egoten da irekita?
Goizeko 8:00etatik gaueko 
21:00etara dago irekita. Bazki-
de egiten den momentuan 
giltza ematen zaio gurasoari, 
eta berak erabaki dezake noiz 
etorri ordutegi horren barruan. 
Gurasoez gain, bi pertsona 
izendatu ditzakete ludotekara 
etortzeko, zaintzailea edo ai-
tona-amonaren bat umearekin 
etor dadin. 

Bihurri ludotekak merienda/tailer bat antolatu du jaietarako. Uztailaren 4an, 16:30etik aurrera, Artzabalen.

“Fruta erabiliz eredu 
izango diren irudiak 
kopia ditzakete umeek”
Herriko hainbat gurasok jaietako egitarauen 0-8 adin tarteko umeei bideratutako ekintzen 
hutsunea sumatu izan dute azken urteetan. Horregatik, aurten, Bihurri Ludotekako gurasoek bi 
ekintza antolatu dituzte jaietan ume horiei bideratuta: Frutarekin eskulan/merienda tailerra eta 
egur jolasak.

"BIHURRI 
LUDOTEKAK 
EKARPEN BAT EGIN 
DIEZAIOKE 
HERRIARI, EKINTZA 
BAT ANTOLATUZ"

Udala	 	 		943	371	951
Atez	ateko	bulegoa	 		900	776	776
Udaltzaingoa	 		943	361	112
Egurtzegi	 	 		943	300	563
Gizarte	Zerbitzuak	 		943	377	110
Bake	Epaitegia	 		943	372	336
Oiardo	Kiroldegia	 		943	372	498
Sutegi	Udal	Liburutegia				943	360	692
Potxoenea	 	 		943	371	999
Kzgunea	 	 		943	023	684
Zumarte	Musika	Eskola				943	371	594
Etumeta	AEK	euskaltegia	607	609	379
Emakumeen	Etxea												943	371	112

Gure	Pakea	Egoitza		 		943	368	770
Gure	Elkartea	Egoitza	 	686	554	145
Arrate	Zahar	Egoitza	 	692	898	492
Salbatore	Parrokia		 	943	361	239
Korreos	-	posta	zerbitzua	943	362	894
Anbulategia		 	943	362	013
Amenabar	botika		 	943	376	076
Iturralde	botika	 	943	363	395
DYA	 	 	943	464	622
Gurutze	Gorria	 	943	272	222
Emergentziak	 															112
Genero-indarkeria,	arreta													016
Gonzalez	Ehorztetxea	 	943	362	163

TELEFONO INTERESGARRIAK

ETXEBIZITZAK
ALOKAIRUAN
Usurbilgo erdigunean 3 logelako 
etxebizitza eta garaje bat bat dauz-
kagu alokatzeko. Etxe osoko gelek 
argi naturala dute. 658706447. 

Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
688 653 441. 

MOTORRA
SALMENTA, GARAJEAK
Garajea salgai Etxealdian. 14 metro 
koadroko garajea salgai Etxealdian. 
T685707278 

Garaje itxia salgai herri sarreran. 
646 601 947 (18:00etatik aurrera).

LANPOSTUAK
LAN ESKAINTZAK
Andatza taberna sukaldari laguntzai-
le bila dabil. 627841927. 

Zarauzko taberna batean pintxoak 
egiteko sukaldaria behar da. Aste-
lehenetik larunbatera goizeko 8:00ta-
tik arratsaldeko 15:00 arte, igande 
eta jai egunak libre. Harremanetara-
ko: 661972670.  

LANPOSTUAK

LAN ESKAERAK
Garbiketa lanak edo ume zein hel-
duen zaintza lanetan aritzeko lan 
bila nabil. Erreferentzia onak dauz-
kat. Goizetan 16:00ak arte lan 
e g i t e k o  d i s p o n i b i l i t a t e a . 
604302785 

Garbiketa lanak edo pertsona hel-
duen zaintzan lan egiteko lan bila 
nabil. Zaintzaile titulua daukat eta 
interno moduan edo orduka lan 
e g i t e k o  d i s p o n i b i l i t a t e a . 
631654743 

Orduka eta egunez, adineko per-
tsonak zaintzeko edo garbiketa 
lanak egiteko eskaintzen dut nire 
b u r u a .  T e l e f o n o  z e n b a k i a :  
747446091. 

Ostalaritzan edota garbiketa lanak 
egiteko lan bila nabil. Telefono 
zenbakia: 613586716

Orduka edo astelehenetik ostira-
lera eta egunez aritzeko lan bila 
nabil. Etxeko lanak, umeak zein 

helduen zaintzan aritzeko prestuta-
suna. 614.349 021. 

BESTELAKOAK
Frantses irakasle baten bila ari gara, 
DBH4ko ikasle batentzat. Harrema-
netarako: 615758476.

Ipar martxan erabiltzen diren bi 
makil salgai ditut. Berriak dira. Ha-
rremanetarako telefono zenbakia: 
646 185 716

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Manuel 
Mujika 
Isasa
Ekainaren 23an 
hil zen, 70 
urterekin.

HILDAKOAK

HILDAKOEN BERRI EMATEKO: 
943 360 321 edo	erredakzioa@noaua.eus

 Asteleheneko 17:00ak arte jasotakoak emango ditugu argitara. 
Gainontzekoak, hurrengo asteko astekarian.

Zorion itzazu senitartekoak eta lagunak:

Posta elektronikoa 
Mezua bidali erredakzioa@noaua.eus 
helbidera, eta idatzi: izen-abizenak, 
urtebetetze-eguna eta nahi duzun testua.

Bulegoa
Etor zaitez gure bulegora edo telefonoz 
deitu: 943 360 321.

Oharra:	
Asteleheneko	17:00ak	arte	jasotako	
zorion-agurrak	bakarrik	iragarriko	
ditugu.

Urte askotarako!

Asteleheneko	17:00ak	
arte	jasotako	zorion	
agurrak	bakarrik	
iragarriko	ditugu.

Hortik	aurrera	
jasotakoak	hurrengo	
astean	argitaratuko	
ditugu.

Pilota partidak

U z t a i l a k  2 ,  a s t e a z k e n a . 
18:00etatik aurrera
Usurbilgo eskuz binakako 
jubenilen mailako txapelketaren 
finala
-Etxabe-Errasti

-Zufiria-Cestau

Usurbilgo eskuz binakako 
nagusien mailako txapelketaren 
finala
-Santxo-Urruzola

-Alberdi-Aizpuru

"2025-26 ikasturte osorako 
Aginagako eskola txikian goi-
zeko zaintza egingo duen 
pertsona bila gabiltza", Agi-
nagatik aditzera eman dute-
nez. Ordutegia hauxe litza-
teke: 8:00-9:30, astelehenetik 
ostiralera. 

Interesdunak bidali kurri-
kuluma email helbide hone-
tara: gurasoelkartea@agina-
ga.eskolatxikiak.eus

Lan eskaintza 
Aginagako Eskolan

OSTIRALA 27

USURBIL Sareren 
mobilizazioa
Euskal preso, iheslari eta 
deportatuen eskubideen alde                                
20:00 Mikel Laboa plazan.

IGANDEA 29

USURBIL "Onditz oroituz" 
38. Donostiako Triatloiaren 
zeharkaldia
10:00-11:00 artean, N634 
errepidean.

ASTELEHENA 30

USURBIL Usurbilgo jaiak
16:30 Pala txapelketa: kirol 
egokituen erakustaldia.    
17:00/19:00 Bideo zaharren 
emanaldiak.

ASTEARTEA 01

USURBIL Usurbilgo jaiak
06:00 Oilasko-biltzaileen        
gosaria eta irteera txosnetatik.               
14:00 Oilasko-biltzaileen        
itzulera eta bazkaria.                             
16:00 Boleibol ikastaroa Oiardon.                               
18:30 Jaixkipe txaranga 
Oiardotik.                                    
19:00 Txupinazoa. Ondoren, 
kalejira buruhandi eta 
erraldoiekin.                              
20:00 Gazte txupinazoa eta 
txosnen irekiera. Jarraian,          
herriko dantzariak frontoian.                    
22:00 Erromeria frontoian: Laket.
Ondoren, Bertsio Gaua txosnetan.

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

Iaz izandako arrakastari ja-
rraiki, esperientzia errepikatzea 
erabaki dute aurtengoan. Fes-
ten bezperan, eta girotzen 
hasteko xedez, iaz Sutegin 
proiektaturiko '1371-1971. 
Usurbil villa bezala izaten hasi 
zenetik 600 urte' izeneko bi-
deoa eskainiko dute lehenik 
eta aurten, berritasun gisa, 

'Usurbil 1991ko Sagardo Egu-
na' mugimenduzko irudietan 
ikusteko aukera izango da 
baita kultur-etxeko audito-
rioan. 

Bi ikus-entzunezko lan hauek 
bitan eskainiko dituzte Sute-
gin, ekainaren 30ean; arratsal-
deko 17:00etan eta 19:00etan, 
hain zuzen.

Ekainaren 30ean, 1971ko irudiekin osatutako proiekzio bat eskainiko dute Sutegin.

Irudi proiekzioak, 
Usurbilgo jaien bezperan

Bisita 
gidatuak, 
hurrengo 
hitzorduak

650 Usurbil Bizi he-
rri egitasmoak sus-
taturiko bisita gida-
tuen hurrengo hitzor-
duen berri duzue 
segidan:

Ekainak 25, 
asteazkena
Zero Zabor bisita 
gidatua.
• 10:00-11:00
• Udaletxetik.

Ekainak 27, ostirala
Zaintzaren Usurbil 
bisita gidatua.
• 10:00-11:15
• Udaletxetik.

Uztailak 12, larunbata
'Museo Irekia, Zu-
meta estudioa' bisi-
ta gidatua euskaraz.
• 10:00-11:15
• Sutegitik.

Uztailak 23, 
asteazkena
Zero Zabor bisita 
gidatua.
• 10:00-11:00
• Udaletxetik.

Informazio gehiago 
e t a  e r r e s e r b a k : 
650usurbilbizi.eus

Onditz Oroituz triatloia, Usurbildik

Atletico San Sebastianek antolaturiko triatloia jokatu-
ko da igandean. Parte hartzaileek 1,5 kilometro egin 
beharko dute igeri, 10 kilometro lasterketa eta 40 kilo-
metro bizikleta gainean. Txirrindularitza probak au-
rreko urteen antzera, N634 errepidetik barrena udale-
rria zeharkatuko du alderik alde, 10:00-11:00 aldera. 
Tarte horretan errepidean ezingo da autoz ibili.

